
				এই পাতাটির মুদ্রণ সংশোধন করা প্রয়োজন। 
হিন্দুদিগের বহির্বাণিজ্য । Ꮹ 8Ꮌ
সেই ইংলও বা গ্রেট, বৃটেনবাসিগণ হতভাগ্য বঙ্গবাসির ন্যায় রোমকগণের পদরজ সৰ্ব্বাঙ্গে লেপন করিয়া কৃতকৃতাৰ্থ হইতেন! যখন রোমের যৌবন দশা, দোর্দণ্ডপ্রতাপ ; যখন রোমক-সেনাপতি জুলিয়াস সিজার ইংলণ্ড আক্রমণ করিতে গমন করেন ; তখন গ্রেটবৃটেন জ্ঞানালোকে আলোকিত হওয়া দূরে থাকুক, মাতৃগর্ভে একরূপ ঘোর অন্ধকারে আচ্ছন্ন ছিলেন বলিলেই হয়। সামান্য গৃহ তাহাদিগের রাজ-প্রাসাদ ছিল ( ৪ ) । প্রাচীন গলেরা ( বর্তমান ফরাসীরা ) তখন স্থতিকাগার হইতে বহির্গত হইয়া কেবল স্থিরনয়নে অজ্ঞানের ন্যায় পৃথিবীর ভাবগতিক দেখিতেন মাত্ৰ ! শুদ্ধ গ্রীকেরাই তখন প্রবীণ-দশা প্রাপ্ত হইয়াছিলেন। এ কারণ আমরা রোম ও গ্রীসেই অনুসন্ধান করিব ।
ইটালী—রোম। প্রাচীন রোমনগর টাইবার নদীতীরে ক্যাপিটোলাইন পৰ্ব্বতের উপর স্থাপিত ছিল । ইহার পূর্ব বিবরণ কতই আশ্চৰ্য্যজনক, অলৌকিক ঘটনাবৈচিত্র্যে পরিপূর্ণ। রোমকেরা যে এক সময়ে দোদওপ্রতাপ সম্পন্ন হইয়া বাহুবলে বহুতর দেশ জয় করিয়া পৃথিবীর মধ্যে একটা শ্রেষ্ঠ জাতিস্বরূপে গণনীয় হইয়াছিলেন বোধ করি পাঠক মাত্রেই ইহা অবগত আছেন। যদি কেহ রোমের প্রাচীন বীৰ্য্য, প্রাচীন রাজ্যশাসন, প্রেটি সিয়ান ও প্লীবিয়ানদিগের পরম্পর মনোবাদ ও আপন আপন ক্ষমতাবিস্তার-করণ চেষ্টাজনিত সদসৎ উপায় অবলম্বন, রোমের দিগ্বিজয়াশা, ৰহু বিস্তৃত বাণিজ্য, অতুল ঐশ্বর্য এবং অন্যান্য বিষয় অবগত হইতে ইচ্ছ করেন ; তবে সারে ( Surrey. ) নিবাসী এডওয়ার্ড গিবনের রোমের *5tatozoa o o żfs of Edward gibbon’s “The decline and
(৪) এই স্থলে রোমের অতুল বিভবের ও টনের পূর্ব ঐশ্বৰ্য্যের (!) সম্বন্ধে একটা কথা বলিতে হইল । যখন রোমকসেনাপতি অষ্টরিয়াস স্কপিউলা ( Ostorius Scapula ) উয়েলসের দক্ষিণ ভাগস্থিত সিলিওসের রাজা ক্যা:েক্টেকস কে (Caractacus ) যুদ্ধে পরাস্ত করিয়া বন্দীভাবে রোমসম্রাট ক্লডিয়াসের'নিকট লইয়া যান, তখন ক্যারেক্টেকাস, রোমনগরীর অতুল ঐশ্বৰ্য্য দেখিয়া নিজের অতি সামান্য ঐশ্বয্যের কথা স্মরণ পূর্বক দীর্ঘ নিঃশ্বাস পরিত্যাগ করিয়া বলিয়াছিলেন, “ হায়! যাহার এত ঐশ্বৰ্য্য তিনি কেন সামান্য পর্ণকুটারের, লোভে একজন দরিদ্র রাজাকে বন্দীকৃত করিলেন ? ইহাতে তাহার কি গৌরব আছে ” ইত্যাদি । এই কথায় তিনি স্বাধীনতা প্রাপ্ত হন। পাঠক ! এই উদাহরণেই ইংলণ্ডের পূর্ব ঐখয্যের বিষয় অবগত হইতে পরিবেন।

